
13/8/2018 
 
KENYATAAN MEDIA 
oleh Dato’ Ir. Jaseni Maidinsa, 
Ketua Pegawai Ekekutif, 
PBA Holdings Bhd (PBAHB) dan  
Perbadanan Bekalan Air Pulau Pinang Sdn Bhd (PBAPP) 
 
ANUGERAH EMAS MSOSH UNTUK 2 LOJI RAWATAN AIR 
DI PULAU PINANG  
 
• Rekod Kemalangan sifar “Kehilangan Masa Kecederaan”, 

Kemalangan dan Kejadian Berbahaya di Loji-loji Rawatan Air 
Batu Ferringhi dan Bukit Toh Allang.  

 
PULAU PINANG, Isnin, 13/8/2018: Perbadanan Bekalan Air Pulau Pinang 
Sdn Bhd (PBAPP) memenangi 2 Anugerah Emas (Kelas I) oleh Persatuan 
Keselamatan dan Kesihatan Pekerjaan Malaysia (MSOSH).  
 
Anugerah emas adalah untuk pencapaian kemalangan sifar “LTI”, 
kemalangan dan kejadian berbahaya di Loji-loji Rawatan (LRA) Air Batu 
Ferringhi dan Bukit Toh Allang dalam tahun 2017.  
 
Inilah kali pertama PBAPP menerima anugerah MSOSH Gold (Kelas I).  
 
Pada asasnya, anugerah ini menunjukkan operasi bekalan air dan 
persekitaran kerja di 2 LRA ini adalah antara yang paling selamat dan 
paling sihat di kalangan syarikat utiliti di Malaysia. Dari segi pengurusan, 
insiden sifar kecederaan dan kemalangan juga mencerminkan operasi 
bekalan air optimum, semangat kakitangan yang baik dan kecekapan kos. 
 
Pada 9/8/2018, Ketua Jabatan Kualiti, Keselamatan dan Kesihatan 
PBAPP, Encik Mak Kok Yun, menerima anugerah bagi pihak syarikat 
daripada Pengarah Eksekutif Persekutuan Majikan Malaysia (MEF), Datuk 
Shamsudin Bardan, disaksikan oleh Timbalan Menteri Sumber Manusia, 
Dato’ Haji Mahfuz bin Haji Omar, di Kuala Lumpur. 
 
PBAPP mengambil bahagian dalam Anugerah MSOSH atas 3 sebab 
berikut:  
 
• Untuk memperolehi penilaian bebas terhadap prestasi OSH PBAPP; 

• Untuk berkongsi pengetahuan dan pengalaman dengan MSOSH; 
dan  
 

• Menanda aras prestasi OSH PBAPP mengikut piawaian MSOSH 
untuk sektor utiliti Malaysia.  
 

MSOSH adalah organisasi bebas bukan keuntungan, bukan kerajaan dan 
bukan politik khas untuk mempromosi kesedaran, program dan amalan 
kesihatan pekerjaan di Malaysia. 
 
Berikut adalah ringkasan data penting mengenai LRA Pulau Pinang yang 
memenangi anugerah emas:  
 
Loji Rawatan Air Batu Ferringhi  
1 Lokasi Batu Ferringhi, Pulau Pinang 
2 Tahun Mula Operasi  2000 
3 Sumber utama air mentah  Empangan Teluk Bahang  
4 Proses Rawatan Air  Rawatan air Konvensional  
5 Kapasiti reka bentuk 

maksimum  
120 juta liter sehari 

6 Kolam Air Terawat  11 juta liter 
7 Kawasan utama bekalan  • Teluk Bahang 

• Batu Ferringhi 
• Kawasan berhampiran Tanjung 

Bungah 
8 Bil. Kakitangan 25 
 
Loji Rawatan Air Bukit Toh Allang  
1 Lokasi  Ara Kuda, Seberang Prai Utara (SPU) 
2 Tahun Mula Operasi 1953 
3 Sumber utama air mentah Sungai Kulim 
4 Proses Rawatan Air Rawatan air Konvensional 
5 Kapasiti reka bentuk 

maksimum 
68 juta liter sehari 

6 Kolam Air Terawat  27 juta liter 
7 Kawasan utama bekalan • Seberang Prai Tengah (SPT) 

• Ara Kuda, SPU 
8 Bil. Kakitangan 22 
 
Sebagai majikan yang bertanggungjawab, PBAPP komited sepenuhnya 
bagi melindungi, mengekalkan dan menyokong kesejahteraan semua 

pekerjanya.  
 
Kami secara konsisten menambah baik dan mengemas kini sistem 
pengurusan kesihatan dan keselamatan pekerjaan (OSH) sejajar dengan 
pensijilan OHSAS 18001: 2007 antarabangsa kami. 
 
Anugerah emas MSOSH akan mendorong kami untuk menyelaraskan 
amalan OSH yang baik di semua pepasangan bekalan air Pulau Pinang 
untuk manfaat pekerja PBAPP. 
 
 
Terima kasih. 
 
Dato’ Ir. Jaseni Maidinsa, 
Ketua Pegawai Eksekutif, 
PBA Holdings Bhd (PBAHB) dan  
Perbadanan Bekalan Air Pulau Pinang Sdn Bhd (PBAPP) 
 
____________________________________________________________ 
 
Dikeluarkan oleh : Puan Syarifah Nasywa bt Syed Feisal Barakbah 

Unit Komunikasi Korporat 
Tel    :  04-200 6607 
Email   :  syarifah@pba.com.my 

